
Maʼlumki, hozirgi kunda internet texnologiyalari jadal surʼatlar bilan rivojlanib bormoqda, bu esa 

talabalarni internetda ishlash bilan birga ularga mos ravishda turli xil sahifalarni yaratish 

texnologiyasini bilishlari talab qilinadi.  

Hozirgi paytda axborotlarni tasvirlashning turli uslublarini o„z ichiga olgan va Internetdan 

foydalaniladigan telekommunikatsion tizimga asoslanayotgan gipermatnli texnologiyalar va u bilan 

aloqador multi va gipermedia texnologiyalari paydo bo„lmoqda. 

Аxborot texnologiyalari jadal rivojlanayotgan davrda dasturiy taʼminotni o„rni juda ham katta 

ahamiyatga egadir. Har qanday dasturni to„liq ishlatish uchun shaxsiy komputer tizimning minimal 

talablariga javob berishi talab etiladi. Zamonaviy fan va texnika rivojlanishida hisoblash quvvatini 

keskin oshirish talab etiladi. Аmmo superkomputerda ishlash chegaralanib qo„yilgan. 

Аxborot texnologiyalari va Internet rivoj topib borayotgan bugungi kunda ulardagi axborot hajmi ham 

axborotlarni boshqarish strukturalari ham ancha murakkablashdi. Butun dunyo “axborot omboriga” 

aylangan Internetda har soniyada minglab yangi web-sahifalar va web-saytlar paydo bo„lmoqda. 

Har bir web-sayt o„zining maʼlumotlar hajmi, tuzilish strukturasi va dizayniga egadir. Bunday saytlarni 

tuzishda turli usullar mavjud bo„lib ular o„zlarining imkoniyatlari va qulayliklari bilan boshqalaridan 

ajralib turadi. Bugungi kunda web- saytlarni tuzish va kontentlarni boshqarishda ikki usulni alohida 

ta‟kidlab o„tish mumkin. Ulardan biri hozirda judayam ommalashgan Portal texnologiyasi, ikkinchi 

texnologiya bu web – dizayn sohasidagi yangi va ancha istiqbolli Mashup texnologiyadir. 

Bugungi kunda web-saytlarni tuzishda an‟anaviy va keng tarqalgan texnologiya bu- Portal 

texnologiyasidir. Bu texnologiyani rivojlanishi uchun juda ko„p izlanishlar amalga oshirilgan. Bu 

izlanishlar natijasida Portal texnologiyasining keng yoyilishiga erishildi. Shunga qaramay web – sayt 

yaratishning Portal modeli bir qancha kamchiliklarga ega. 

Portal texnologiyasida web-sayt tuzish va uni Internetga joylashtirish uchun ko„p vaqt va mablag„ talab 

etiladi. Masalan, biror tashkilotning web – saytini tuzish uchun ushbu sohada yetarlicha bilimga ega 

boʼlgan mutaxassisga murojaat etish kerak. U web – saytni ma‟lum muddatda tayyor holatga keltiradi, 

uni Internetga joylashtiradi, bu orada ancha vaqt, mehnat va mablag„ sarflanadi. Saytni Internetga 

joylashtirgandan keyin uni boshqaruvchi adminstrator kerak bo„ladi, buning uchun yangi ishchi kuchi 

kerak bo„ladi, agar sayt judayam murakkab bo„lsa bu ishlarni bir shaxs emas, balki guruh boʼlib amalga 

oshiriladi. Bu guruhning har bir azosini oylik maosh bilan ta‟minlash kerak boʼladi. Portal 

texnologiyada tuzilgan web – saytlarni o„zgartirish ham murakkab jarayon hisoblanadi, bundan tashqari 

ushbu saytdagi ma‟lumotlarni yangilab turish zarur. 

1990 va 2000- yillar boshlanishiga xos saytlarni yaratish texnologiyalari va xususiyatlari hamda Butun 

dunyo to„ri (WWW) foydalanuvchilarining xatti-harakatlarini Web 1,0 (Web 1,0) deb atash qabul 

qilingan. Bu davrda WWW da statik saytlar ko„p edi. Bunday saytlar asosan o„qish, axborot olish uchun 

mo„ljallangan edi; ularda giperssilkalarni hisobga olmaganda, interfaol elementlar, multimedia deyarlik 

yo„q edi, foydalanuvchilarga dialog olib borish, fayllar almashish va shu kabi imkoniyatlar berilmagan 

edi.  

Saytlarni yaratish uchun rejaishoralar qo„yish tili – HTML ning bir qator teglaridan foydalanilar edi, 

ular talablarga javob bermas, bezatish funksiyalarini bajarar edi. Ko„pincha saytning reja-ishoralarini 

qo„yish HTML tilida jadvallar yaratish hisobiga bajarilar edi. Buning hammasi sahifaning kodini 

“notoza” va katta, izlovchi robotlar bilan o„qish uchun qiyinlik qilar edi. Web 1,0 davrlarida Internet 

tarmog„iga ulanishning sekin turlari ko„p edi, shuning uchun bu faktdan koʼplab cheklovlar kelib chiqar 

edi.  

Masalan, butun dunyo to„rida video bo„lishi kamyob hodisa edi. Foydalanuvchilarning muloqot 

qilishlari uchun forumlar va chatlar tashkil qilinar edi. Taxminan 2000-yilning o„rtalarida saytlarni 

yaratish metodlari va maqsadlari o„zgara boshladi. Mazmunni dinamik ifodalashga yo„nalganlik paydo 

bo„ldi, bunda resursni foydalanuvchilarning o„zi to„ldiradigan, o„zaro muloqot qiladigan va saytning 

o„zida fikr almashadigan bo„ldi.  

Bloglar, ijtimoiy tarmoqlar, wiki-loyihalar paydo bo„ldi. Hozirgi kunda kontentni tashkil qilish va 

yaratishning bunday shakli WWW ning ko„p qismini egallaydi, bunday saytlardan esa, Internet 

foydalanuvchilarining ko„pchiligi foydalanadi. Internet tarmog„iga kirishning katta tezligi paydo 

bo„lishi bilan Butun dunyo to„rida multimedia axboroti (video, musiqa, grafika) ommalashdi. Web 2,0 

yangi veb-xizmatlar paydo bo„lishi, web-dasturlashtirishning rivojlanishi, saytlarning dizayni va 

qulayligi yaxshilanishi, foydalanuvchining anonim bo„lib qolishi imkoniyati kamayishi bilan 

belgilanadi.  

Web 2,0 atamasi foydalanuvchilarning ijodiy imkoniyatlarini kengaytirishga, ular orasida axborot 

almashish va o„zaro munosabatlar xavfsizroq bo„lishiga yo„naltirilgan WWW texnologiyalaridan 

foydalanishdagi yangi tendentsiyalarni belgilash uchun qo„llaniladi. Bunda ko„proq veb-uyushmalar va 

ijtimoiy-yo„naltirilgan saytlar, masalan, bloglar va videobloglar, folksonomiyalar, vikipediyalar va 

boshqalarga ko„proq urg„u beriladi. Bu atama uni 2004 yilda Web 2,0 Media bo„yicha konferentsiyadan 

keyin Tim O. Reylining dasturiy taʼminotlarni ishlab chiquvchilar bilan yakuniy foydalanuvchilarning 

Web orqali o„zaro munosabatlarining yangi usulini ifodalash uchun qo„llaganidan boshlab tarqaldi.  

Web 2,0 g„oyasining asosiy tamoyili “Internet – platforma sifatida”, deb ifodalangan edi. Web 2,0 ni 

tarmoqdagi o„zaro munosabatlar jarayonida qanchalik ko„p odamlar foydalansa, shunchalik yaxshilanib 

boradigan tizimlarni yaratishga yondashuv sifatida ham qarash mumkin. Haqiqatda Web 2,0 

foydalanuvchilar tomonidan ularning komputerida lokal bajarilayapti deb hamda boshqalardan ajralgan 

holdagi axborot to„plagichlar sifatida idrok qilinadigan web-saytlardan o„zaro bog„langan dasturiy 

platformalarga o„tishni bildiradi. 

Globallashuv jarayonlarining oxirgi qisqa davrida asosiy harakatlantiruvchi mexanizmlaridan biri 

bo„lgan axborot-kommunikatsiya texnologiyalari (АKT) sohasida davr talabiga mos keluvchi yangi 

yo„nalishdagi texnologiyalar yaratilmoqda. Bu texnologiyalar komputer tarmoqlari klassik 

modellaridan yetarlicha katta farq qilishi bilan birga, ayrim paytlarda aynan o„xshash tamoyillar asosida 

ish yuritadi. Bulutli hisoblash g„oyasi o„tgan asrning 60 yillarida paydo bo„lsada aloqa kanallarining 

shiddat bilan rivojlanib borishi va foydalanuvchilar talabining uzluksiz o„sib borishi natijasida 2007 

yildan boshlab ommaviylashib, rivojlanish bosqichiga o„tdi. 

Mehnat sharoitini yaxshilash maqsadida tashkiliy, gigienik, texnikaviy chora-tadbirlar ishlab chiqiladi 

va ishchi - xizmatchilar orasida mehnat gigienasi norma, qoidalariga rioya yetish bo„yicha tashviqot 

ishlari olib boriladi. 

Web saytlarni yaratishda komputer bilan ishlash sanitariyasi sanitariya-texnologik, tashkiliy tadbirlarni 

ifodalaydi va ishlab chiqarishda sog„lom mehnat sharoitlarini taʼminlaydi. Shu maqsadda komputer 

mutaxassislarining salomatligiga taʼsir qiluvchi texnologik jarayon va komputerdagi kamchiliklarni 

yo„qotish yo„llarini ishlab chiqardi.  

Buning uchun tashkilotlarda texnika taraqqiyoti yutuqlaridan unumli foydalanishni, jarayonlarni olisdan 

boshqarish va ishchilarni zararli muhitda ishlashlarining oldini olishni, uskunalarni, qurilmalarni ochiq 

maydonda joylashtirishni, havo tarkibini tekshirib turishni, qo„l mehnatini talab qiladigan ishlarda 

imkoni boricha mehanizatsiya vositalari va zamonaviy uskunalarni qo„llashni, himoya vositalaridan 

foydalanishni zarur deb hisoblaydi. 

Shunday qilib, xulosa qilishimiz mumkinki, iqtisodiyot sohasida web-  texnologiyalardan foydalanish 

zamon talabi boʼlib, bu nafaqat iqtisodiyot balki, tarmoqlar va sohalar xizmatlarini taklif qiluvchi 

korxonalarga ham mavjud resurlarning barchasidan toʼliq foydalanishni taʼminlaydi, insonlarga xizmat 

koʼrsatish darajasini oshiradi, bundan tashqari mazkur texnologiyaning yanada rivojlanishi va aholining 

barcha qatlamlariga xizmat koʼrsata olish imkonini yaratadi.  

Yuqorida keltirib oʼtilgan texnologiyalar mamlakatimiz iqtisodiyotining rivojlanishiga biroz boʼlsada 

yordam berishi mumkin. Ularni amalda qoʼllash orqali statistik maʼlumotlar olish qiyinchiliklari 

bartaraf etilishi va murakkab hujjatlarni ko„rib chiqishdagi qiyinchiliklarning oldi olinishi mumkin. 

